
KARATE SAVEZ

BOSNE | HERCEGOVINE

PRAVILNIK
O NAKNADAMA ZA PUTNE |
DRUGE TROSKOVE

Sarajevo, juli 2003. godine




Na osnovu Statuta Karate saveza Bosne i Hercegovine član 20. i "Službenog lista BIH" br. 18 od oktobra 1996. Upravni odbor Saveza donosi

P R A V I L N I K

o naknadama za putne i druge troškove

I  OPŠTE ODREDBE

Član 1.

Ovim Pravilnikom se utvrđuje pravao i visina naknade za putne i druge troškove u Karate savezu BiH.

Član 2.

Pravo na naknadu putnih i drugih troškova ostvaruje se na osnovu putnog ili drugog naloga.

Putovanje u zemlji odobrava Predsjednik ili Generalni sekretar Saveza.

Putovanja u inostranstvo odobrava Upravni odbor.

Putne naloge potpisuje Predsjednik ili Generalni sekretar Saveza.

Član 3.

Službenim putovanjem u smislu ovog Pravilnika smatra se putovanje izvan mjesta boravka lica, koje je upućeno na službeni put.

Član 4.

Putni nalog se izdaje za službeno putovanje u zemlji i inostranstvu.

Putni nalog pored ostalih podataka obavezno sadrži mjesto putovanja, datum polaska i povratka kao i vrstu prevoznog sredstva.

Član 5.

Za službeno putovanje može se odobriti korištenje privatnog automobila.

Naknada za putne troškove u takvim slučajevima iznosi 20% od cijene goriva po pređenom kilometru.

Korištenje taxi vozila i renta-car automobila odobrava se posebno i mora biti unijeto u nalog.

Član 6.

Obračun putnih i drugih troškova treba izvršiti u roku od sedam dana od dana završetka putovanja, uz pisani izvještaj sa putovanja.

Uz obračun putnih troškova prilaže se: Nalog za službeno putovanje i dokaz o plaćenom iznosu za korištenje kola za spavanje, avionske odnosno karte za prevoz koji je korišten, hotelski račun i drugi dokazi o troškovima koji se pravdaju.

Uz obračun za putovanje u inostranstvo se podnosi pismeni dokaz o kursu nacionalne valute u odnosu na valutu u kojoj se vrši obračun.

II  IZDACI ZA SLUŽBENA PUTOVANJA

Član 7.
Izdaci za službeno putovanje obuhvataju izdatke za smještaj, ishranu i prevoz.

Član 8.

Izdaci za smještaj obračunavaju se na osnovu hotelskog računa, izdaci za ishranu na osnovu računa, a izdaci za prevoz na osnovu putnih karata, potvrda, računa u zavisnosti od vrste prevoza.

Član 9.

Visina dnevnica u zemlji i inostranstvu se utvrđuje u iznosu dnevnica koje utvrđuje nadležni organ Federacije Bosne i Hercegovine.

Član 10.

Ako je na službenom putovanju obezbjeđena besplatna ishrana pripadajuća dnevnica se umanjuje za 70%.

Član 11.

Ako se kao dokaz o izdatku za smještaj priloži račun, izdatak za smještaj obračunava se na osnovu i u visini plaćenog hotelskog računa, osim hotela iznad "A" kategorije.

Za hotel "De Lux" kategorije izdatak za noćenje obračunava se najviše do iznosa cijene hotela "A" kategorije u istom mjestu.

Član 12.

Ako u mjestu službenog putovanja nema hotelskog smještaja ili ako se on ne koristi pripadajuća dnevnica se uvećava za 70%.

Za službena putovanja gdje domaćin određuje uslove smještaja (Službeni hotel) troškovi se obračunavaju na osnovu i u iznosu računa hotela.

Član 13.

Obračun izdataka putem dnevnica obavlja se tako što se za svaka 24 sata provedena na putu, obračunava jedna dnevnica, isto tako za ostatak vremena duži od 12 sati obračunava se jedna dnevnica. Za ostatak vremena od 8 do 12 sati, obračunava se pola dnevnice. Za službena putovanja u trajanju od 8 do 12 sati obračunava se pola, a za putovanja od 12 do 24 sata jedna dnevnica.

           Član 14.
Dnevnice određene za inostranstvo obračunavaju se od momenta prelaska granice BiH, do povratka na granicu BiH.

Ako se za službeno putovanje koristi avion dnevnica se obračunava od momenta polaska aviona sa posljednjeg aerodroma u BiH, do povratka aviona na prvi aerodrom u BiH.

Član 15.

Ako se službeno putuje u više zemalja, u odlasku se računa dnevnica utvrđena za državu u kojoj se započinje putovanje, u povratku se obračunava dnevnica utvrđena za državu u kojoj se službeno putovanje završava.

Za svako zadržavanje, odnosno putovanje kroz stranu državu duže od 12 sati obračunava se dnevnica za tu državu.

Član 16.

Izdaci za prevoz na službenom putovanju obračunavaju se u visini cijena iz putničke tarife za prevoz one vrste i razreda koje je putnim nalogom odobreno.

Član 17.

Na osnovu naloga za službeno putovanje može se isplatiti akontacija u visini procjenjenih troškova.

III  NAKNADA TROŠKOVA NA PRIPREMAMA I

      NASTUPIMA U INOSTRANSTVU

Član 18.

Za putovanja, pripreme i nastupe reprezentacije u inostranstvu reprezentativcima uz obezbjeđeni pansion pripada i džeparac u iznosu od 20% dnevnice.

Zvanična lica vrše obračun troškova putem putnog naloga.

IV  OSTALI IZDACI

Član 19.

Izdaci za pribavljanje putnih isprava, vakcinaciju, ljekarske preglede u vezi sa službenim putovanjem, (ukoliko ih ne priznaje fond zdravstvenog osiguranja) obračunavaju se u stvarnim iznosima.

Član 20.

Izdaci koji nastaju na službenom putovanju u vezi prevoza opreme, korištenja telefona, telegrama kao i drugi neophodni izdaci obračunavaju se na osnovu računa ili drugog dokumenta.

V  PRELAZNE I ZAVRŠNE ODREDBE
Član 21.

Sastavni dio ovog Pravilnika je rješenje o iznosima dnevnica za službena putovanja u inostranstvo (Sl.novine F BiH br. 18/96) koji se priznaju u materijalne troškove.

Član 22.

Izmjene i dopune ovog Pravilnika vrše se po postupku za njegovo donošenje.

Član 23.

U spornim slučajevima i slučajevima koji nisu predviđeni ovim Pravilnikom, primjenjuje se odredbe koje utvrđuje Vlada F BiH iz oblasti naknada za putne i druge troškove.

Napomena: U originalnom tekstu iz 1997.godine došlo je do izmjene. Umjesto Predsjedništvo stoji  Upravni odbor.

P R E D S J E D N I K

                                                                                                         Dragan Vikić

PAGE  
4

